
Ang sinumang kumain ng pagkain saka nagsabi:
Alhamdu lillahi -lladhi at’ amani hadha, wa-
razaganihi min ghayri hawlim minni wa-la quwah
(Ang papuri ay ukol kay Allah na nagpakain sa akin
nito at nagtustos sa akin nito nang walang
kapangyarihan mula sa akin ni lakas),
magpapatawad sa kanya sa nauna sa pagkakasala

niya."}

Ayon kay Sahl bin Mu adh bin Anas, ayon sa ama niya na nagsabi: {Nagsabi ang Sugo ni
Allah (basbasan siya ni Allah at pangalagaan): "Ang sinumang kumain ng pagkain saka
nagsabi: Alhamdu lillahi -lladhi at”amani hadha, wa-razaganihi min ghayri hawlim minni
wa-la quwah (Ang papuri ay ukol kay Allah na nagpakain sa akin nito at nagtustos sa
akin nito nang walang kapangyarihan mula sa akin ni lakas), magpapatawad sa kanya sa

nauna sa pagkakasala niya."}
[Magandal

Humihimok ang Propeta (basbasan siya ni Allah at pangalagaan) sa sinumang kumain ng
pagkain na magpuri siya kay Allah sapagkat walang kakayahan sa kanya sa pagkamit ng
pagkain ni sa pagkain nito kundi sa pamamagitan ni Allah (napakataas Siya) at ng pagtulong
Niya. Pagkatapos nagbalita ng nakagagalak ang Propeta (basbasan siya ni Allah at
pangalagaan) sa sinumang nagsabi niyon na siya ay karapat-dapat sa pagpapatawad ni Allah
sa kanya sa nakalipas sa mga pagkakasala niyang maliliit.

